
DOKUMENTI KONSULTATIV

Për projektvendimin “Për miratimin e Strategjisë Kombëtare për Zhvillimin e Sektorit Minerar 2026-2040”


	Ministria e Infrastrukturës dhe Energjisë, në kuadër të procesit të konsultimit të projektvendimit “Për miratimin e Strategjisë Kombëtare për Zhvillimin e Sektorit Minerar 2026-2040”, mirëpret sugjerimet nga qytetarët, ekspertë të fushës, nga të gjitha institucionet dhe subjektet e interesuara, organizata jofitimprurëse, shoqëria civile, të drejtat ose objekti i veprimtarisë të të cilave ka të bëjë apo ndikohet në mënyrë të drejtpërdrejtë ose jo nga përcaktimet e kësaj nisme ligjore. 




Kohëzgjatja e konsultimeve:
	Konsultimet në portalin e Regjistrit Elektronik: 20 ditë pune, duke filluar nga data e publikimit, 17 Dhjetor.



Si të përgjigjeni:
	Kontributet që në kuadër të procesit të konsultimit dhe përmirësimit të përmbajtjes së projektligjit, do të përcillen nga institucionet e interesuara nëpërmjet postës elektronike drejtuar Ministrisë së Infrastrukturës dhe Energjisë, me anë të:
1.  Regjistrit elektronik në adresën http://www.konsultimipublik.gov.al, 
2.  Në adresën postare të Ministrisë së Infrastrukturës dhe Energjisë: Rr.Abdi Toptani, 4,Tiranë,
3.  Në adresën e e-mailit të koordinatorit për konsultimin publik vilma.davidhi@infrastruktura.gov.al,

si dhe nëpërmjet komenteve të drejtpërdrejta në tryezat e konsultimit që eventualisht mund të zhvillohen në Ministrinë e Infrastrukturës dhe Energjisë.



Kontakti:
	Vilma Davidhi, Koordinatore për konsultimin publik në Ministri: vilma.davidhi@infrastruktura.gov.al



Datat dhe vendet e takimeve publike:
	E-Konsultimi: 
· në portalin “Regjistri Elektronik për Njoftimet dhe Konsultimet Publike”;
· Tryeza të rrumbullakta, në ambjentet e Ministrisë së Infrastrukturës dhe Energjisë;




Sfondi i propozimit legjislativ
	[bookmark: _Hlk217295151]Qëllimi i kësaj strategjie është të zhvillojë një sektor minerar konkurrues, efikas dhe të qëndrueshëm në Shqipëri, duke krijuar një kornizë të qartë, të integruar dhe të koordinuar për menaxhimin, zhvillimin dhe përdorimin e përgjegjshëm të burimeve minerare kombëtare. Strategjia synon të sigurojë që burimet natyrore të vendit të shfrytëzohen në mënyrë racionale, transparente dhe me përfitim afatgjatë për ekonominë, mjedisin dhe shoqërinë.






Propozimet
	[bookmark: _Hlk147409453]Pro   Dokumenti synon ta transformojë sektorin minerar nga një industri e mbështetur kryesisht në nxjerrjen dhe eksportin e lëndëve të papërpunuara, në një sektor të integruar industrial, i cili prodhon vlerë të shtuar në vend, gjeneron punësim të qëndrueshëm dhe nxit zhvillimin ekonomik Strategjia Kombëtare Minerare është ndërtuar në përputhje me tre dokumente themelore kombëtare dhe evropiane, duke siguruar që prioritetet kombëtare të jenë në linjë me objektivat e zhvillimit të qëndrueshëm dhe standardet e Bashkimit Evropian. 
         
          Së pari, ajo mbështetet në Strategjinë Kombëtare për Zhvillim dhe Integrim Evropian (SKZHIE 2030), miratuar me VKM nr. 88, datë 22.03.2023, e cila përcakton vizionin afatgjatë për zhvillim të qëndrueshëm ekonomik, forcim të kapitalit njerëzor dhe modernizim institucional. 
          Së dyti, harmonizohet me Rregulloren (BE) 2024/1252, miratuar më 11 prill 2024, “Për Lëndët e Para Kritike (Critical Raw Materials Act – CRMA)”, që vendos objektiva për sigurimin e furnizimit të qëndrueshëm, të sigurt dhe konkurrues të lëndëve të para kritike brenda BE-së.
          Së treti, është në përputhje me Strategjinë Kombëtare të Specializimit Inteligjent (S3) 2025–2030, miratuar me VKM nr. 824, datë 26.12.2024, e cila orienton ekonominë drejt njohurisë dhe teknologjisë, duke nxitur inovacionin, digjitalizimin dhe përmirësimin e qëndrueshmërisë së industrive nxjerrëse.
         



Pyetjet
	Çështjet kryesore që mendojmë se duhet të diskutohen lidhur me këtë nismë ligjore janë:
· A mendoni se përmbajtja e projektvendimi “Për miratimin e Strategjisë Kombëtare për Zhvillimin e Sektorit Minerar 2026-2040“, mund të arrijë objektivat e synuara?
· A mendoni se ka elementë të tjerë që duhet të përfshihen në këtë projektvendim?





